
[᭕᭓ 53B]

᭕᭓

ᬳᬦ᭄ᬢᭂᬦᬃᬩ᭄ᬭᬶᬬᬸᬓ᭄ᬫᬜᭂᬫ᭄ᬩᬄ᭞ᬗᬸᬦᬶᬗᬬᬂᬲᬵᬫ᭄ᬧᬸᬦ᭄ᬫᬶᬚᬶᬮ᭄᭞ᬧᬢᭂᬄᬳᬢᬹᬃᬤᬵᬲᬫᬶ᭞ᬫᬮᬶᬄᬳᬶᬤᬵᬳᬶᬤᬾᬯᬕᬸᬂ᭞ᬗᬦ᭄ᬤᬶᬓᬵᬭᬶᬂᬳᬦ᭄ᬢᭂᬦᬃ᭞ᬳᬦ᭄ᬢᬶᬢ᭄ᬬᬂᬫᬮᬸᬤᬶᬦᬶ᭞ᬦ᭄ᬢᭂᬦᬭᬾ᭞ᬫᬩ᭄ᬭᬶᬬᬸᬓ᭄ᬜᭂᬫ᭄ᬩᬄᬲᬫ᭄ᬬᬦ᭄᭟ᬳᬶᬤ᭄ᬯᬕᬸᬂᬫᬥᬾᬗᬧᬸᬭᬶᬬᬂ᭞ᬜᬸᬚᬸᬃᬓᬯᬶᬲ᭄ᬫᬵᬭᬕ᭄ᬮᬶᬲ᭄᭞ᬳᬭᬶᬲᬂᬤ᭄ᬬᬄᬲᬫ᭄ᬬ

ᬦ᭄᭞ᬲ᭄ᬤᭂᬓ᭄ᬫᬓᬸᬫ᭄ᬧᬸᬮ᭄ᬓᬢᬗ᭄ᬓᬶᬮ᭄᭞ᬯᬸᬲᬫᬶᬫᬫ᭄ᬬᬃᬱᬶ᭞ᬭᬾᬄᬯᬾᬦ᭄ᬢᭂᬦ᭄ᬗᬸᬦᬶᬗᬬᬂᬲᬵᬫ᭄ᬧᬸᬦ᭄᭞ᬭᬶᬂᬳᬗ᭄ᬕᬵᬫᬓᬃᬬ᭄ᬬᬦᬂ᭞ᬳᬕᬾᬫᬧᬤ᭄ᬫᭂᬲᬦ᭄ᬯ᭄ᬬᬓ᭄ᬢᬶ᭞ᬲᬕᬾᬢ᭄ᬭᬯᬸᬄ᭞ᬳᬶᬤᬾᬯᬕᬸᬂᬫᬥᬾᬳᬶᬤᬵ᭟ᬳᬭᬶᬓᬮᬶᬄᬢᬦᬧᬲᬄ᭞ᬢᬗ᭄ᬓᬶᬮᬦ᭄ᬢᭂᬦᬸᬦᬦ᭄ᬕᭂᬮᬶᬲ᭄᭞ᬧᬤᬜᭀᬗ᭄ᬓᭀ

ᬓ᭄ᬱᬋᬂᬲᬫ᭄ᬬᬦ᭄᭞ᬳᬶᬤᬾᬯᬕᬸᬂᬫᬥᬾᬫᬗ᭄ᬓᬶᬦ᭄᭞ᬗᬦ᭄ᬤᬶᬓᬵᬢ᭄ᬓᬾᬦ᭄ᬳᬭᬶ᭞ᬳᬶᬤᬾᬯᬕᬸᬂᬳᬶᬲ᭄ᬢ᭄ᬢ᭄ᬭᬶᬳᬕᬸᬂ᭞ᬲᬃᬯ᭄ᬯᬶᬦ᭄ᬲᭂᬓ᭄ᬫᬗᬸᬲᬧ᭄᭞ᬫᬾᬦᬓᬕᬸᬂᬚᬮᬦ᭄ᬫᬸᬮᬶᬄ᭞ᬭᬾᬄᬓᬤᬯᬸ᭞ᬓᬾᬦ᭄ᬳᬸᬯᬅᬳᬧᬂᬫᬢᬢᬄ᭟ᬗ᭄ᬳᬶᬂᬳᬧᬂᬳᬚᬓ᭄ᬫᬓ᭄ᬚᬂ᭞ᬦᬾᬩᬶᬦ᭄ᬲ᭄ᬬᬤᬶᬦᬫᬗ᭄ᬓᬶᬦ᭄᭞ᬤ

ᬳᬭᬶᬦ᭄ᬤᬵᬢᬦᬢᬸᬮᬓ᭄᭞ᬭᬓᬦ᭄ᬥᬗᬦ᭄ᬤᬶᬓᬵᬫᬮᬶᬄ᭞ᬭᬶᬂᬳᬭᬶᬦ᭄ᬳᬶᬤᬵᬚᬢᬶ᭞ᬳᬶᬤᬾᬯᬕᬸᬂᬳᬦᭀᬫ᭄ᬢᬸᬳᬸ᭞ᬓᬦᭀᬂᬚᬦᬶᬤᬩ᭄ᬤᬩᬂ᭞ᬳᬧᬢᭀᬧᬢᬸᬗ᭄ᬕᬳᬾᬦᬶᬦ᭄᭞ᬦᬾᬲᬶᬂᬢᬯᬂ᭞ᬢᬸᬦᬲᬂᬢ᭄ᬓᬾᬦ᭄ᬳᬶᬩ᭄ᬬᬂ᭟ᬯᬢᭂᬓ᭄ᬩᭀᬓᬕᬸᬂᬫᬓ᭄ᬚᬂ᭞ᬓᬮᬶᬳᬜᬓᬵ

[᭕᭔ 54A]

ᬦᭀᬂᬩ᭄ᬯᬶᬦ᭄᭞ᬳᬦᬓ᭄ᬚᬸᬫᬄᬓᬃᬫᬢᬢᬄ᭞ᬗᬢ᭄ᬮᬸᬦᬂᬩᬜᬫᬸᬮᬶᬄ᭞ᬩ᭄ᬮᬶᬳᬕᬸᬂᬧᬤᬤᬶᬦᬶ᭞ᬫᬢᬢᬄᬧᬂᬮᬲ᭄ᬬᬮᬳᬸᬢ᭄᭞ᬳᬭᬶᬦ᭄ᬤᬫᭂᬧᭂᬲ᭄ᬜᭂᬫ᭄ᬩᬄ᭞ᬤᬕᬸᬂᬧᬶᬢ᭄ᬮᬲᬳᬶᬭᬶᬂ᭞ᬳᬶᬤᬾᬯᬕᬸᬂ᭞ᬳᬶᬲ᭄ᬢ᭄ᬭᬶᬕ᭄ᬮᬶᬲ᭄ᬫᬳ᭄ᬬᬲ᭄᭟ᬳᬶᬤᬾᬯᬕᬸᬂᬳᬦᭀᬫ᭄ᬜᭂᬫ᭄ᬩᬄ᭞ᬭᬶᬂᬭᬓᬵᬲᬂᬯᬶᬭᬓᬮᬶᬄ᭞ᬭᬶᬂᬳᬶᬧᬾᬦ᭄ᬤᬵ

ᬢᬦᬧᬲᬄ᭞ᬭᬶᬂᬳᬶᬤ᭄ᬯᬕᬸᬂᬧᬸᬢ᭄ᬭᬯ᭄ᬬᬓ᭄ᬢᬶ᭞ᬤᬾᬯᬕᬸᬂᬧᬘᬂᬗᬶᬭᬶᬂ᭞ᬭᬓᬦ᭄ᬤ᭄ᬯᬕᬸᬂᬫᬗ᭄ᬓᬶᬦ᭄ᬫᬦ᭄ᬢᬸᬓ᭄᭞ᬳᬶᬧᬾᬦ᭄ᬤᬕ᭄ᬮᬶᬲ᭄ᬦᬶᬫ᭄ᬩᬮ᭄᭞ᬢᭂᬜ᭄ᬚᬓᬶᬘᬾᬦ᭄ᬢ᭄ᬬᬂᬗᬶᬭᬶᬂ᭞ᬳᬶᬤᬾᬯᬕᬸᬂ᭞ᬫᬥᬾᬳᬮᬸᬲ᭄ᬫᬗ᭄ᬓᬶᬦᬶᬫ᭄ᬩᬮ᭄᭟ᬓ᭄ᬭᬡᬢ᭄ᬬᬂᬲᬶᬂᬚᬫᬳᬂ᭞ᬩᬦᬾᬢ᭄ᬬᬂᬩ᭄ᬯᬶᬦ᭄ᬫᬳᬶ᭞ᬲᬂᬓᬮᬶᬄᬤᬶᬦᬶᬫᬢᬢᬄ᭞ᬲᬂᬤ᭄ᬬᬄᬫ

ᬜᭂᬫ᭄ᬩᬄᬲᬫᬶ᭞ᬤᬕᬶᬂᬫᬢᬸᬢᬂᬯ᭄ᬬᬓ᭄ᬢᬶ᭞ᬲᬕᬾᬢ᭄ᬧᬗ᭄ᬯᬾᬤᬦᬗᬦ᭄ᬓᬢᬸᬃ᭞ᬢᬦ᭄ᬓᭀᬘᬧ᭄ᬲᬫ᭄ᬧᬸᬦ᭄ᬳᬸᬲᬦ᭄᭞ᬭᬯᬸᬄᬳᬤᬾᬯᬕᬸᬂᬳᬶᬲ᭄ᬢ᭄ᬭᬶ᭞ᬳᬕᬸᬂᬫᬳ᭄ᬬᬲ᭄᭞ᬭᬶᬂᬳᬭᬶᬳᬶᬲ᭄ᬢ᭄ᬭᬶᬗᬦ᭄ᬤᬶᬓᬵ᭛ᬫᬵᬳᬾᬦᬓᬕᬸᬂᬚᬓ᭄ᬫᬓ᭄ᬚᬂᬫᬗᬮᬳᬶᬦ᭄ᬫᬸᬮᬶᬄ᭞ᬭᬾᬳᬶᬂᬧᬘᬂᬫᬤᬩ᭄ᬤᬩᬦ᭄᭞ᬳᬭᬶᬦ᭄ᬤᬵᬜᭂᬫ᭄ᬩᬄᬲᬳᬶ

ᬳᬶᬭᬶᬂ᭞ᬳᬶᬤᬵᬳᬶᬤ᭄ᬯᬕᬸᬂᬳᬶᬲ᭄ᬢ᭄ᬭᬶ᭞ᬫᬢᬸᬃᬢ᭄ᬓᬾᬦ᭄ᬭᬓᬵᬢᬗ᭄ᬮᬸᬲ᭄᭞ᬳᬶᬤ᭄ᬯᬕᬸᬂᬫᬥᬾᬳᬶᬤᬵ᭞ᬳᬯᬓᬾᬤᭀᬂᬫᬃᬕᬶᬄᬫᬗ᭄ᬓᬶᬦ᭄᭞ᬤᬵᬭᬓᬦ᭄ᬥᬵᬢ᭄ᬤᬸᬦ᭄ᬕ᭄ᬮᬶᬲ᭄ᬗᬚᬩᬬᬂ᭟ᬳᬭᬶᬦ᭄ᬤᬵᬳᬶᬤ᭄ᬯᬕᬸᬂᬧᬸᬢ᭄ᬭᬵ᭞ᬫᬗ᭄ᬕᭂᬄᬳᬶᬤᬵᬫᬓᬓᬮᬶᬄ᭞ᬓᬢᬗ᭄ᬓᬶᬮ᭄ᬳᬦ᭄ᬢᬸᬓ᭄ᬱᬂᬤ᭄ᬬ᭞ᬦᬾᬫᬦ᭄ᬢᬸᬓ᭄ᬳᬸᬘᬧᬂᬚᬦᬶ᭞ᬫᬸᬗ᭄ᬕ

